
IQTISODIYOTGA 
INVESTITSIYALARNI JALB 
QILISH VA ULARNING 
BARQAROR IQTISODIY 
O‘SISHDAGI ROLI
Mamadiyorova Dilorom Ravshon qizi
Toshkent Moliya instituti magistranti

Annotatsiya: Ushbu maqolada barqaror iqtisodiy o‘sish va unga ta’sir qiluvchi investitsiyalar to‘g‘risida bayon qilingan. 
Maqolaning asosiy maqsadi  investitsiyalarni jalb qilishning ahamiyati, faol investitsiyalarni jalb qilish strategiyalari, inves
titsiyalarni jalb qilishning qiyinchiliklari va xavflari to‘g‘risida ma’lumotlarni yoritish bilan birga, samarali investitsiyalarni jalb 
qilish bo‘yicha taklif va tavsiyalar berish hisoblanadi.

Kalit so‘zlar: investitsiyalar, barqaror iqtisodiy o‘sish, strategiya, import, eksport, investitsiyaviy siyosat.
Abstract: This article describes sustainable economic growth and investments which are affecting it. The main purpose 
of the article is to provide information on the importance of investment attraction, active investment attraction strategies, 
difficulties and risks of investment attraction, as well as providing suggestions and recommendations on attracting invest
ments.

Key words: investments, sustainable economic growth, strategy, import, export, investment policy.
Аннотация: В данной статье описывается устойчивый экономический рост и влияющие на него инвестиции. 
Основная цель статьи – предоставить информацию о важности привлечения инвестиций, стратегиях активного 
привлечения инвестиций, трудностях и рисках привлечения инвестиций, а также дать предложения и рекомен
дации по привлечению инвестиций.

Ключевые слова: инвестиции, устойчивый экономический рост, стратегия, импорт, экспорт, инвестиционная поли
тика.

K I R I S H
Bugungi globallashgan dunyoda barqaror iqtisodiy o‘sishga erishish butun dunyo mamlakatlari uchun 

asosiy maqsad hisoblanadi. Iqtisodiy o‘sishga bir qancha omillar vositasida erishish mumkin. Bu omillar orasida 
eng asosiylaridan biri – iqtisodiyotga investitsiyalarni faol jalb etishdir. Bu borada Prezidentimiz Shavkat Miro
monovich Mirziyoyev o‘zining “Yangi O‘zbekiston taraqqiyot strategiyasi” nomli asarida iqtisodiy o‘sishga, 
avvalo, raqobatdosh sanoat zanjirlarini yaratish hamda bunday loyihalarga investitsiyalarni ko‘paytirish orqali 
erishish lozimligini alohida ta’kidlab o‘tganlar1. Iqtisodiy faoliyatni rag‘batlantirish, aholi bandligini ta’minlash, 
turmush darajasini oshirishda mahalliy va xorijiy investitsiyalar muhim o‘rin tutadi. Milliy iqtisodiyotga jalb 
qilinayotgan xorijiy investitsiyalarning miqdorini keskin oshirib borish va ulardan samarali foydalanish iqtisodi
yotni yuksalti rishda muhim ahamiyatga ega. Shularni e’tiborga olgan holda aytish mumkinki, har bir mam
lakatning rivojlanishi va barqaror iqtisodiy o‘sishi ko‘p jihatdan mamlakatdagi investitsiyaviy jarayonlarga va 
investitsiyaviy siyosatga bog‘liqdir. 

A S O S I Y  Q I S M
Iqtisodiy o‘sishning yuqori sur’atlariga erishish har bir davlat uchun ustuvor vazifa hisoblanadi. Bu mua

mmoni samarali hal etish barqaror ijtimoiyiqtisodiy rivojlanishni ta’minlash, aholi farovonligini oshirish, mam
lakatimizning jahon iqtisodiyotidagi o‘rni va rolini belgilab beradi. Bu holat ham akademik iqtisodchilar, ham  
si yosiy arboblar tomonidan iqtisodiy o‘sish masalalariga e’tiborning kuchayishiga sabab bo‘lmoqda. Iqtisodi
yotni har tomonlama modernizatsiya va diversifikatsiya qilish sharoitida to‘g‘ri tanlangan investitsiya siyosati 

1 Sh.M.Mirziyoyev, “Yangi O‘zbekiston taraqqiyot strategiyasi”. To‘ldirilgan ikkinchi nashri. – Toshkent: “O‘zbekiston” nashriyoti, 2022. 
147bet.

muhim yo‘nalishlardan biri hisoblanadi. Chunki investitsiya siyosati orqali mamlakat ishlab chiqarish quvvati
ning yuqori darajada o‘sishini, ishlab chiqarilgan mahsulotlar hajmi va sifatining ortishini, moddiy va ma’naviy 
ehtiyojlar qondirilishini, butun davlat infratuzilmasining rivojlanishini ta’minlash mumkin. Bugungi kunda mam
lakatimizda investitsiya siyosatini amalga oshirish masalalari bilan O‘zbekiston Respublikasi Investitsiyalar, 
sanoat va savdo vazirligi shug‘ullanib kelmoqda. Mamlakatimiz investitsiya siyosatining bosh maqsadi – iqti
sodiyotda tarkibiy islohotlarni amalga oshirish, ishlab chiqarish va xizmat ko‘rsatish korxonalarining investitsi
yaviy faolligini oshirish, korxonalarni eng so‘nggi zamonaviy texnika va texnologiyalar bilan jihozlash, iqtisodiy
otga investitsiyalarni, ayniqsa, xorijiy investitsiyalarni jalb etishdir2.

Mamlaktimiz iqtisodiy o‘sishga erishishida investitsiyalarni faol jalb qilishning ahamiyati beqiyos. Hudud
larga mahalliy va xorijiy investitsiyalarni jalb qilish orqali bir qator afzalliklarga erishishimiz mumkin.

Birinchidan, iqtisodiyotning turli tarmoqlariga investitsiyalarni keng jalb qilish startap loyihalarini, xususiy 
tadbirkorlik va kichik biznesni rivojlantiradi. Buning natijasida esa qo‘shimcha ish o‘rinlari yaratilib, mamlakat 
miqyosida aholining ish bilan bandligi ortadi, aholi turmush farovonligi yaxshilanadi.

Ikkinchidan, mamlakat iqtisodiyotining ustuvor tarmoqlariga investitsiyalarni kiritish orqali korxonalarning 
import o‘rnini bosuvchi, eksportbop tovarlar ishlab chiqarish va xizmatlar ko‘rsatish imkoniyatini oshirish 
mumkin. Bu esa mamlakat aholisiga hamyonbop va shu bilan birga sifatli, jahon standartlariga to‘la javob bera 
oladigan tovar va xizmatlardan foydalanish imkoniyatini tug‘diradi.

Uchinchidan, investitsiyalarni jalb qilish va ulardan samarali foydalanish iqtisodiyotning turli soha va tar
moqlarida yangi turdagi raqobatbardosh, eksportga mo‘ljallangan tovar va xizmatlar ishlab chiqarilishiga zamin 
yaratadi. Bu esa mamlakat yalpi ichki mahsulot hajmining o‘sishiga, davlatning tashqi savdoda dunyo mam
lakatlari orasida o‘z o‘rni bo‘lishiga xizmat qiladi.

To‘rtinchidan, investitsiyalardan samarali foydalanish orqali korxonalarning moddiytexnik bazasi yangila
nadi, ishlab chiqarishga zamonaviy texnika va texnologiyalar joriy etiladi. Bu o‘zo‘zidan korxonalardagi mehnat 
unumdorligi oshishiga, mahsulot tannarxi pasayishiga xizmat qiladi.

Yuqorida sanab o‘tilganlarning barchasi oxiroqibatda barqaror iqtisodiy o‘sishga erishishga xizmat qiladi.
Iqtisodiyotga investitsiyalarni amalga oshirish bir qator shartlarga rioya qilishni talab qiladi, ularning aso

siylari:

● investitsion resurslar uchun manba bo‘lib xizmat qiladigan yetarli darajadagi jamg‘armalarning mavjud
ligi;

● investitsion mablag‘larning saqlanishi yoki o‘sishini ta’minlaydigan real va moliyaviy aktivlar ko‘rinishi
dagi investitsiya uchun qiziqish obyektlarining mavjudligi;

● investitsiya qilish imkoniyatiga ega bo‘lgan xo‘jalik yurituvchi subyektlarning faoliyati;

● iqtisodiy tizimda jamg‘armalarni (potentsial investitsiyalar sifatida) real investitsiyalarga aylantirish bilan 
shug‘ullanadigan institutlarning mavjudligi3.

Iqtisodiyotga investitsiyalarni jalb qilish, samarali investitsiyaviy siyosatni olib borish oldindan har tomon
lama mukammal o‘ylangan strategiya asosida amalga oshirilishi lozim. Shu munosabat bilan, O‘zbekiston iqti
sodiyotiga investitsilarni kiritish va ulardan oqilona foydalanish masalalari Prezidentimiz tomonidan 2022yil 
28yanvarda qabul qilingan “2022–2026yillarga mo‘ljallangan yangi O‘zbekistonning taraqqiyot strategiyasi 
to‘g‘risida”gi hamda 2023-yil 11-sentabrda qabul qilingan “O‘zbekiston–2030 strategiyasi to‘g‘risida”gi farmon
larda o‘z aksini topgan.

Bugungi kunda mamlakatimizning iqtisodiy strategiyasi iqtisodiyotga katta hajmdagi investitsiyalarni jalb 
qilishga qaratilgan. Ushbu strategiyaga ko‘ra, investitsiyalarning o‘sish sur’atlari 10 yilda yalpi ichki mahsulot
ning kamida 25 foizini tashkil etishi uchun sharoit yaratilishi belgilangan4.

2 E.Sh.Shodmonov, D.Sh.Bababekova, B.O.Tursunov. Korxona iqtisodiyoti va innovatsiyalarni boshqarish. Darslik. – T.: 2019-yil. –525 
bet.

3 Nurillayev, J. Ya. The role of corporate management system in providing financial security in commercial banks// [Электронный 
ресурс]: сборник материалов XХ Международной научно-практической конференции, посвященной 20-летию Факультета 
горного дела и инженерной экологии Белорусского национального технического университета, 5 апреля 2022 г./редкол.: АА 
Кологривко – Минск: БНТУ, 2022.–Т. 1.–С. –190-192. https://rep.bntu.by/bitstream/handle/data/120586/190-192.pdf?sequence=1

4 Sh.M.Mirziyoyev, “Yangi O‘zbekiston taraqqiyot strategiyasi”. To‘ldirilgan ikkinchi nashri. – Toshkent: “O‘zbekiston” nashriyoti”, –2022. 
132-bet.

O‘zbekiston Respublikasi Prezidentining “2022–2026yillarga mo‘ljallangan yangi O‘zbekistonning 
taraqqiyot strategiyasi to‘g‘risida”gi farmoni5 o‘zida 100 ta ustuvor maqsadni qamrab olgan bo‘lib, iqtisodiyotga 
investitsiyalarni faol jalb qilish masalalari farmonning 26maqsadida o‘z ifodasini topgan. Ushbu maqsadga 
muvofiq 2022–2026-yillarda mamlakatimizda investitsiya muhitini yanada yaxshilash va uning jozibadorligini 
oshirish borasida quyidagi choratadbirlarni amalga oshirish belgilangan:

● investitsiyalardan samarali foydalanish bo‘yicha “pastdanyuqoriga” tamoyili asosida yangi tizimni yo‘lga 
qo‘yib, 2022–2026yillarda 120 milliard AQSh dollari, jumladan 70 millard dollar xorijiy investitsiyalarni 
jalb etish; 

● davlatxususiy sheriklik asosida energetika, transport, sog‘liqni saqlash, ta’lim, ekologiya, kommunal 
xizmatlar, suv xo‘jaligi va boshqa sohalarga 14 milliard AQSh dollarga teng investitsiya jalb etish;

● respublika hududlari va xorijiy mamlakatlar biznes vakillari o‘rtasida tashqi iqtisodiy aloqalarni o‘rnatish, 
jumladan Sirdaryo viloyatining Xitoy Xalq Respublikasi, Surxondaryo viloyatining Rossiya Federatsiyasi 
hamda Jizzax viloyatining Hindiston biznes doiralari bilan investitsiya va tashqi savdo aloqalarini rivo
jlantirish;

● Surxondaryo viloyatida “Investorlarga ko‘mak markazi”, Navoiy viloyatida Navoiy kon-metallurgiya kom
binati tomonidan “Biznesga ko‘maklashish markazi” va Toshkent shahrida “Ilg‘or loyihalar va injiniring 
markazi” va har bir tumanda “Innovatsiya va texnologiya markazlari” tashkil qilib, tadbirkorlarga amaliy 
yordam ko‘rsatish;

● Toshkent shahrida har yili “Toshkent xalqaro investitsiya forumi”ni o‘tkazib borish. 

“2022–2026yillarga mo‘ljallangan yangi O‘zbekistonning taraqqiyot strategiyasi”ning mantiqiy davomi 
bo‘lgan “O‘zbekiston–2030” strategiyasida ham investitsiyaviy faoliyat masalalariga alohida to‘xtalib o‘tilgan6. 
Ushbu strategiyaga asosan investitsiyalarni keng jalb qilish maqsadida 2030-yilgacha quyidagi vazifalarni 
amalga oshirish belgilangan: 

● iqtisodiyotda transformatsiya va institutsional islohotlarni izchil davom ettirish, mamlakatda qulay inves
titision va ishbilarmonlik muhitini ta’minlash;

● asosiy kapitalga kiritilgan investitsiyalar hajmining yillik o‘rtacha 7 foiz atrofida o‘sishini ta’minlash;

● mamlakatimizda 250 millard dollarlik investitsiyalarni o‘zlashtirish, jumladan 110 millard dollar xorijiy 
investitsiyalar va 30 millard dollar davlat-xususiy sheriklik doirasidagi investitsiyalarni jalb qilish;

● umumiy qiymati 150 millard dollarlik 500 dan ziyod strategik ahamiyatga ega bo‘lgan texnologik va 
infratuzilmaviy loyihalarni amalga oshirish;

● hududlarning investitsion reytingini yuritish, har bir hududning imkoniyatlaridan kelib chiqib, uning 
investorlar uchun jozibadorligini yanada oshirish;

● barcha iqtisodiy zonalarda zarur infratuzilmadan (yo‘l, elektr energiyasi, ichimlik suvi va oqova suv 
tizimi) uzluksiz foydalanish imkoniyatlarini yaratish.

Investitsiyalarni iqtisodiyotga jalb qilish bo‘yicha har tomonlama puxta o‘ylangan strategiyalar ishlab chiqil
ganiga qaramay, har bir davlatda, shu jumladan, O‘zbekistonda ham hozirgi kunda investitsiyalarni iqtisodiy
otga kiritishda bir qator qiyinchiliklar va xavflar mavjud. Hududlarga xorijiy investitsiyalarni kiritishda investorlar:

● hududlarda tadbirkorlik salohiyatiga ega, malakali kadrlarning yetishmasligi;

● hududlarning infratuzilma obyektlari bilan ta’minlanganlik darajasining turlichaligi, avtomobil yo‘llarining 
talabga javob bermasligi, elektr energiya, gaz, ichimlik va oqova suv ta’minotining barqaror emasligi;

● erkin iqtisodiy hududlar, kichik sanoat zonalarning investitsiya jalb qilishda to‘la mustaqil emasligi;

● xorijiy investorlar va ularning oila a’zolarining O‘zbekistonda yashashi va faoliyat yuritishlari uchun rux
satnoma olishda qiyinchiliklar mavjudligi kabi muammolarga dush kelishmoqda. 

Har bir investor investitsiya kiritar ekan, albatta, yuqori darajada foyda olishni maqsad qiladi. O‘zo‘zidan 
yuqori foyda bor joyda yuqori risk, kiritilgan kapital qaytmaslik xavfi mavjuddir. Mamlakat ichkarisidagi siyosiy, 
ijtimoiy, iqtisodiy holat, mintaqadagi chegaradosh davlatlar bilan yaqin qo‘shnichilik munosabatlari, mamlakat

5 O‘zbekiston Respublikasi Prezidentining “2022–2026-yillarga mo‘ljallangan yangi O‘zbekistonning taraqqiyot strategiyasi to‘g‘risi
da”gi farmoni, PF – 60son.

6 O‘zbekiston Respublikasi Prezidentining “O‘zbekiston – 2030 strategiyasi to‘g‘risida”gi farmoni, PF – 158-son.

flarning qay darajada bo‘lishiga bevosita ta’sir ko‘rsatadi. 

Yuqorida aytib o‘tilgan muammolarni bartaraf etish, mamlakatimiz investitsion jozibadorligini yanada 
oshirish, pirovardida esa iqtisodiy o‘sishga erishishimiz uchun quyidagi taklif va tavsiyalarni keltirish mumkin:

● hududlarning iqtisodiy imkoniyatlarini tahlil qilish natijasida shu hududning drayver tarmoq va sohalarini 
aniqlash;

● investorlarni ko‘proq qiziqtiruvchi potensial obyektlar to‘g‘risida ma’lumotlar bazasini shakllantirish;

● yurtimizdagi mavjud investitsion faoliyat uchun yaratilgan iqtisodiy, siyosiy imkoniyatlar va imtiyozlardan 
mahalliy va xorijiy investorlarni xabardor qilish tizimini takomillashtirish;

● istiqbolli investitsion loyihalarga investitsiya kirituvchi sarmoyador topish maqsadida ushbu loyiha 
haqida ommaviy axborot vositalari, ijtimoiy tarmoqlar orqali e’lonlar, reklamalar berib borish;

● mahalliy tadbirkorlarning bilim va salohiyatini oshirish maqsadida tadbirkorlar uchun o‘quvseminarlar, 
treninglar tashkillashtirish; 

● hududlardagi ishlab chiqarish infratuzilmasi holatini yaxshilash;

● xorijiy investorlar uchun viza olish, xorijiy kapital ishtirokida tashkil qilinayotgan korxonani davlat ro‘yx
atidan o‘tkazish tartibini yanada soddalashtirish; 

● investitsion faoliyat bilan shug‘ullanish jarayonida yuzaga kelishi mumkin bo‘lgan barcha savollarga 
javob topish mumkin bo‘lgan Investitsiya kodeksini ishlab chiqish.

X U L O S A
O‘zbekistonning turli jabhalarda, xususan, iqtisodiy sohada ham jahon miqyosida mavqeyi va nufuzi yil 

sayin oshib bormoqda. Bunda iqtisodiyotga investitsiyalarni jalb qilishda ochiqlik tizimining yo‘lga qo‘yilganligi, 
investorlarga turli qulayliklar va imtiyozlar yaratilganligi, mamlakatimiz investitsion jozibadorligi takomillashtirilib 
borilayotganligi ahamiyatga ega. Investitsiyalarni keng jalb qilish va ulardan oqilona foydalanish makroiqtisodiy 
o‘sishga ta’sir etuvchi asosiy omillardan hisoblanadi. Investitsiya loyihalarini amalga oshirish mamlakat iqtisodi
yotini o‘zgartirish imkonini beradi, bu esa hududlarda yangi ish o‘rinlari tashkil etish, aholi farovonligini oshirish 
va rivojlanish kaliti bo‘lib hisoblanadi. Korxonalarga zamonaviy, jahon standartlariga to‘la javob beradigan 
texnika va texnologiyalarni olib kelish, import o‘rnini bosuvchi ishlab chiqarishni yo‘lga qo‘yish, kichik biznes 
va xususiy tadbirkorlikni rivojlantirish, ishlab chiqarishni mahalliylashtirish, tabbiy resurslarni qayta ishlovchi 
korxonalar barpo etish jarayonlarini olib borishni investitsiya faoliyatisiz tasavvur etib bo‘lmaydi. Investitsiya 
mablag‘larini jalb qilish nafaqat davlat iqtisodiyotini yuksaltiradi, balki aholi turmush darajasi yaxshilanishida 
ham muhim ahamiyatga ega. Bugungi kunda iqtisodiyotga jalb qilingan investitsiyalar davlatning kelajakdagi 
iqtisodiy yuksalish darajasini belgilab beruvchi asosiy omillardan biridir. Shuning uchun ham yurtimizda siyosiy 
islohotlarni samarali amalga oshirishni, infratuzilmani rivojlantirishni va investorlarga ko‘maklashishni o‘zida 
mujassam etgan kompleks yondashuvni amalga oshirilishi muhim hisoblanadi. 

